
Vendim i Këshillit të Mediave të Shkruara të Kosovës ndaj 

ankesës së Granit Gashi (GAIA Kosovo) kundër portaleve: 

Indeksonline.net, Infosot.com, Lajmi.net, Gazeta Express, 

Botapress.info, dhe Tribuna   

 

 

Këshilli i Mediave të Shkruara të Kosovës në mbledhjen e 

tij të mbajtur më 25 shtator 2019, shqyrtoi ankesën e 

Granit Gashi (GAIA Kosovo) kundër portaleve: 

Indeksonline.net, Infosot.com, Lajmi.net, Gazeta Express, 

Botapress.info, dhe Tribuna lidhur me artikullin “Kush po i 

financon disa OJQ dhe organizatat të  ndryshme që të mos 

lejohen investimet në Energji në Kosovë por, vetëm të 

importohen?” dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  



 

 

 

A R S Y E T I M I 

 

 

 

Ankuesi pretendon që mediat kanë publikuar një shkrim me 

titullin “Kush po i financon disa OJQ dhe organizatat të 

ndryshme që të mos të lejohen investimet në Energji në 

Kosovë por, vetëm të importohet?” me të cilin nuk e ka 

treguar të vërtetën nga Kreu II (Raportimi i së vërtetës) 

dhe Kreu IV (E drejta për t’u përgjigjur). 

 

Lajmi është tekst i shkruar të cilin e ka botuar fillimisht 

Indeksonline.net dhe më pas është plasuar edhe në mediat e 

tjera kundër të cilave është parashtruar ankesë. 

 

Meqë është tekst i shkruar në mediat të cilat bien në 

kompetencën e KMShK-së, ankesa është trajtuar bazuar në 

Kodit të Mediave të Shkruara. 

 

Pas shqyrtimit të ankesës dhe leximit të artikullit, KMShK 

gjen se ankesa është e lejuar dhe e bazuar. 

 

Për shkak se mediat në publikimin e këtij shkrimi nuk kanë 

respektuar asnjë standard minimal të Kodit të Mediave të 

Shkruara, por kanë publikuar një lajm të bazuar vetëm në 

njërën palë, madje as asaj nuk i ka vendosur emër. Është 

detyrë e medias, gazetarëve dhe redaktorëve që të përpjeken 

dhe të gjejnë të vërtetën në lidhje me çështjen që ata e 

trajtojnë. Mediat po ashtu kanë për obligim të kontaktojnë 

me palën tjetër dhe të kërkojnë nga pala që të shfrytëzojë 

hapësirën për paraqitjen e versionit të saj në lidhje me 

ngjarjen apo temën e trajtuar. 

 

Mediat gjithashtu nuk kanë plotësuar kriteret e Kodit të 

Mediave të Shkruara në momentin që nuk kanë cituar burimin 

e informatës së tyre, meqë sipas Kodit Etik, mediat duhet 

të bazohen në burime të identifikueshme. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

Këshilli i Mediave të Shkruara të Kosovës 


